



SKK 5 FITIMI APO HUMBJA NETO PËR PERIUDHËN, ZËRAT E JASHTËZAKONSHËM, NDRYSHIMET NË VLERËSIMET KONTABWL, NDRYSHIMET NË POLITIKAT KONTABWL, DHE GABIMET FUNDAMENTALE

SHËNIM SHPJEGUES

Shënimet Shpjeguese për Standardet e Kontabilitetit të Kosovës kanë për qëllim të japin shpjegim shtesë mbi Standardet dhe udhëheqjen teknike sa i përket përdorimit dhe zbatimit të tyre. Në rast se ka divergjenca ndërmjet Shënimeve Shpjeguese dhe Standardeve, janë standardet ato që mbizotërojnë.

Qëllimi

1. Qëllimi i SKK 5 është që ta parashkruajë klasifikimin, shpalosjen dhe trajtimin e kontabilitetit të disa zërave në pasqyrat e të ardhurave ashtuqë të gjitha ndërmarrjet të pregatisin dhe prezentojnë pasqyra financiare në baza konsistente. Kjo e rrit krahasueshmërinë të pasqyrave financiare të periudhës së tashme të ndërmarrjes me ato nga periudhat e mëparshme si dhe krahasueshmërinë ndërmjet pasqyrave financiare të ndërmarrjeve të ndryshme.

2. Njësoj, SKK 5 kërkon klasifikimin dhe shpalosjen e zërave të jashtëzakonshëm dhe shpalosjen e disa zërave brenda profitit apo humbjes nga aktivitetet e zakonshme. Ai gjithashtu e specifikon trajtimin kontabël për ndryshimet që bëhen në vlerësimet kontabël dhe korigjimet e gabimeve fundamentale. Kontabiliteti për efektet tatimore të zërave të jashtëzakonshëm dhe gabimeve fundamentale është diskutuar në SKK 12, Tatimet në të Ardhura.

Profiti apo Humbja Neto për Periudhën

3. Të gjitha zërat e të ardhurave dhe të shpenzimeve të njohura në një periudhë duhet të përfshihen në përcaktimin e profitit apo humbjes neto për periudhën, përveç nëse ndonjë SKK kërkon apo lejon që të veprohet ndryshe (SKK 5.5)

4. Profiti apo Humbja Neto për periudhën përfshijnë këto komponente, secila prej të cilave duhet të shpaloset në pasqyrën financiare:

(a) Profiti apo humbja nga aktivitetet e zakonshme; dhe

(b) Zërat e jashtëzakonshëm

Profiti apo Humbja Nga Aktivitetet e Zakonshme

5. Virtualisht të gjitha zërat e të ardhurave dhe shpenzimeve të përfshira në përcaktimin e profitit apo humbjes  neto për periudhën, shfaqen gjatë aktiviteteve të zakonshme të ndërmarrjes. Megjithatë, kur zërat e të ardhurave dhe shpenzimeve brenda profitit dhe humbjes nga aktivitetet e zakonshme janë të asaj madhësie, natyre apo ndodhjeje sa që shpalosja e tyre është relevante për ta shpjeguar performancën e ndërmarrjes për periudhën, natyra dhe shuma e zërave të tilla duhet të shpaloset ndaras (SKK 5.7). SKK 5.9 përmban një listë të rrethanave që do të mund të shkaktonin shpalosjen e veçantë të zërave të të ardhurave dhe të shpenzimeve. 

Ilustrim

6. Në vijim është një ilustrim i shpalosjes së veçantë të shpenzimeve të zakonshme në një Pasqyrë të pjesshme të të Ardhurave:

ABC KOMPANIA

Pasqyra e të ardhurave





Për vitin që ka përfunduar më 31 dhjetor 2001







(Në mijëra euro)






31-12-2001

31-12-2000

Shitjet




1,000,000

800,000

Minus çmimi i shitjes

   700,000

600,000

Profiti bruto



   300,000

200,000

Minus:

Çmimi i shpërndarjes

      50,000

   40,000

Shpenzimet administrative

      30,000

    40,000

Humbja në largimin e pajimeve           20,000

         -0-

Humbja në shlyerjen e stoqeve           10,000
               25,000

Humbja në shitjen e sektorit tw 

lodrave (shwnim 1)


       45,000


-0-






     155,000
              105,000

Profiti nga aktivitetet e zakonshme

Para tatimit:



      145,000
                 95,000

Zërat e jashtzakonshëm

7. Zërat e jashtëzakonshëm janë të ardhura apo shpenzime që shfaqen për shkak të ngjarjeve apo transaksioneve që janë qartë të dallueshme nga aktivitetet e zakonshme të ndërmarrjes dhe prandaj nuk pritet që të ndodhin shpesh apo rregullisht (SKK 5.4). Ata kanë këto karakteristika. Ata:     

· Janë të jashtzakonshëm

· Janë të rrallë 

· Nuk janë pjesë e aktivitetit normal të biznesit

· Nuk rezultojnë prej rreziqeve normale ose të njohura të biznesit 

· Janë të pamvarur nga vendimi i menaxhmentit ose pronarit 

Nëse  një ngjarje ose transakcion është i jashtzakonshëm apo jo varet nga kushtet të cilat e rrethojnë ngjarjen. Një zë nuk mund të konsiderohet si i jashtzakonshëm vetëm pse përfshin humbje të mëdha, paraqitet rrallë, pse rreziqet kanë mundur të parashihen në mënyrë të arsyeshme, ose pse humbja ka qenë rezultat i ndonjë vendimi të udhëheqësisë. 

Edhe nëse shuma e humbjes është shumë e madhe, vetëm shuma nuk e përcakton faktin se një ngjarje a është e jashtëzakonshme. Klasifikimi si ngjarje e jashtëzakonshme nuk varet nga shuma, mirëpo zëri duhet të jetë material në mënyrë që të konsiderohet i jashtëzakonshëm. Në vijim janë disa shembuj të zërave të cilat nuk konsiderohen si të jashtëzakonshëm:

· Kompania i humb dy muaj të hyra për shkak se punëtorët e saj janë në grevë për ta luftuar një politikë të re të kompanisë

· Stoqet e kompanisë  e humbin gjysmën e vlerës së tyre për shkak të vjetwrsisw

· Kompania e humb ekuivalentin e katër muajve në të hyra në një investim riskant

Ilustrime

10.  Në vijim janë dy ilustrime të konsideratave që përfshihen gjatë përcaktimit se një humbje a mund të klasifikohet si e jashtëzakonshme apo jo.

1.   Një kultivues i agrumeve ka humbur 50% të frytit të agrumeve për shkak të brymës në rajonin i cili nuk ka pasur brymë në 20 vitet e fundit. Humbja është zë i jashtzakonshëm sepse është e pazakonshme dhe ndodh rrallë.

2.  Një kultivues i agrumeve ka humbur 50% të frytit të agrumeve për shkak të brymës në rajon i cili ballafaqohet me brymë çdo 4-5 vjet. Edhe pse kultivuesi e ka ditur rrezikun, ai ka vendosur të kultivojë në atë rajon. Kultivuesi ka paraparë që në vitet pa brymë do të jenë mjaft profitabile që të kompenzojnë frytet e humbura. Kjo humbje nuk konsiderohet zë i jashtzakonshëm sepse edhepse bryma nuk është e shpeshtë, ajo nuk është e pazakonshme. Udhëheqësia ka paraparë, ose ka mundur të parashohë, rreziqet që përfshihen në marrjen e këtij vendimi.  

11. Ngjarjet në vijim nuk duhet të konsiderohen si të jashtzakonshme sepse ato janë të ndërlidhura me aktivitetet e zakonshme dhe të vazhdueshme të një ndërmarrjeje:           

· Humbjet dhe provizionet për humbjet në lidhje me borxhet e këqija dhe stoqet

· Përfitimet dhe humbjet nga luhatjet në kursin e shkëmbimit në valutë të huaj

· Përfitimet dhe humbjet nga zvogëlimi i vlerës ose shitjes së palujtshmërisë, impianteve dhe pajimeve, ose investimeve

· Humbjet në kontratat e biznesit të ndërmarrjes

12. Raportimi i konsideratave për zërat e jashtëzakonshëm përfshin si vijon:

· Zërat e jashtëzakonshëm raportohen në pasqyrën e të ardhurave në një klasifikim të veçantë dhe jepen neto nga çfarëdo efekti i tatimit në të ardhura që shkaktohet nga shfaqja e tyre

· Natyra dhe shuma e çdo zëri të jashtëzakonshëm duhet të shpaloset veç e veç

13. Nëse i nënshtrohet tatimit në të ardhura, një fitim i jashtzakonshëm shkakton një ngritje në tatim në të ardhura dhe një humbje e jashtzakonshme krijon kursime tatimore. Në të dyja situatat, efekti i tatimit largohet nga përfitimi ose humbja për të raportuar shumën neto nga tatimi.

Ilustrim

14. Në vijim është një ilustrim se si humbja e jashtëzakonshme raportohet në pasqyrën e të ardhurave. Shuma e humbjes së jashtëzakonshme është 100,000€ dhe shuma e tatimit të ndërllidhur në të ardhura është 20,000€, kështuqë humbja neto nga tatimi është 80,000€.  

Kompania ABC

Pasqyra e të Ardhurave 

për vitin që përfundon më 31 dhjetor 2001

(në mijëra euro)

	
	31-12-2001
	31-12-2000

	Shitjet
	1,000,000
	800,000

	Minus çmimi i shitjes
	700,000
	600,000

	Profiti bruto
	300,000
	200,000

	Minus:
	
	

	Çmimi i shpërndarjes
	50,000
	40,000

	Shpenzimet administrative
	30,000
	40,000

	Humbja në largimin e pajisjeve
	20,000
	-0-

	Humbja në shlyerjen e stoqeve
	10,000
	25,000

	Humbja në shitjen e divizionit tw lodrave (shënim 1)
	45,000
	-0-

	
	155,000
	105,000

	Profiti nga aktivitetet e zakonshme
	
	

	Para tatimit:
	145,000
	95,000

	Shpenzimet e tatimit në të ardhura (20 përqind)
	29,000
	19,000

	Profiti neto nga aktivitetet e zakonshme
	116,000
	76,000

	Zëri i jashtëzakonshëm:
	
	

	Humbja nga shpronësimi i impiantit të bicikletave
	
	

	në Slobovia (neto tatimi në të ardhura prej
	
	

	20,000) (shënimi 2)
	80,000
	-0-

	Profiti neto:
	36,000
	76,000


15. Tatimi në të ardhura prej 20 përqind në profitin neto prej 36,000€ përfshin shumën prej 9,000€. Megjithatë, shpenzimet e tatimit në të ardhura prej 9,000€ nuk raportohen si shumë në pasqyrën e të ardhurave atëherë kur ka zëra të jashtëzakonshëm. Siç është ilustruar më sipër, shpenzimet e tatimit në të ardhura në profitin nga aktivitetet e zakonshme prej 29,000€ raportohen ndaras nga deduktimi i tatimit në të ardhura prej 20,000€ i lidhur me zërat e jashtëzakonshëm.

Ndryshimet në vlerësimet e kontabilitetit

16. Si rezultat i pasigurive që bwjnw pjesw në aktivitetet biznesore, shumë zëra të pasqyrave financiare nuk mund të maten në mënyrë precize por vetëm mund të vlerësohen. Procesi i vlerësimit përfshin gjykimin bazuar në informacionin më të fundit dhe më të saktë që ekziston. Vlerësimet mund të kërkohen, për shembull, gjatë matjes së vlerës së realizueshme neto të kontove të arkëtueshme dhe stoqeve, ose afateve të përdorimit të zërave të pronës, impiantit dhe pajisjeve në ndërmarrje.

Përdorimi i vlerësimeve të arsyeshme është pjesë esenciale e pregatitjes së pasqyrave financiare dhe nuk e zvogëlon reliabilitetin e tyre (SKK 5.19)

17. Mund të jetë e nevojshme që vlerësimi të korigjohet, në rast të ndryshimit të rrethanave dhe/ose pranimit të informacionit të ri. Efekti i një ndryshimi në vlerësimin e kontabilitetit duhet të përfshihet në përcaktimin e profitit apo humbjes neto në periudhën e ndryshimit, nëse ndryshimi ndikon vetëm në këtë periudhë, ose në periudhën e ndryshimit dhe në periudha në të ardhmen, nëse ndryshimi ndikon në të dyja këto periudha (SKK 5.21).

Ilustrim

18. Më 1 janar 1998, kompania A ka paguar 100,000€ për një makinë që do të përdoret gjatë veprimtarisë. Kompania A ka vlerësuar që makina do të prodhojë 100,000 njësi gjatë afatit të saj të përdorimit për kompaninë dhe se vlera e saj e shitjes do të jetë 10,000€. Njësoj, tarifa e çvlerësimit për njësi të prodhuar është llogaritur si:

100,000€ minus 10,000€ = baza e çvlerësimit prej 90,000€

90,000€ pjesëtuar për 100,000 njësi = 0.90 € tarifë të çvlerësimit për njësi të prodhimit.  

Deri më 1 janar 2001, makina ka prodhuar 40,000 njësi dhe vlera e saj bartëse ishte 64,000€ [100,000€ minus 36,000€ (40,000 herë 0.90€ ]. Kompania e korigjoi vlerësimin e saj të rezultatit të mbetur të prodhimit nga 60,000 (100,000 minus 40,000) në 62,500 dhe vlerën e shitjes nga 10.000 € në 14,000€. Tarifa e çvlerësimit për njësi të prodhimit për periudhat e tashme dhe të ardhme është rillogaritur si në vijim:

Vlera bartëse më 1 janar 2001:


64,000€

Minus vlera e vlerësuar e shitjes 


14,000€

Baza e korigjuar e çvlerësimit:


50,000€

Njësitë e vlerësuara të mbetura të prodhimit:
62,500€

Tarifa e korigjuar e çvlerësimit:

50,000€ pjesëtuar me 62,500 njësi = 0.80€ për njësi të prodhimit.

Tarifa e korigjuar e çvlerësimit prej 0.80€ për njësi të prodhimit duhet të përdoret për ta evidentuar çvlerësimin në vitin 2001 dhe më pastaj.

19. Vini re që kompania nuk e korigjon çvlerësimin kontabël për vitet e mëhershme nëse bën një ndryshim në vlerësimet kontabël. Ndryshohen vetëm periudha e tashme dhe e ardhme, nëse kjo  ndikohet.

20. Nganjëherë është e vështirë të bëhet dallimi ndërmjet ndryshimit në vlerësimin kontabël dhe ndryshimit në politikën kontabël. Në raste të tilla, ndryshimi trajtohet si ndryshim në vlerësimin kontabël, me shpalosje të duhur. 

Ndryshimet në politikën kontabël

21. Shfrytëzuesit duhet të jenë në gjendje t’i krahasojnë pasqyrat financiare të ndërmarrjes gjatë një periudhe kohore, për t’i identifikuar tendencat në gjendjen financiare, performancën, dhe rrjedhat e parave. Prandaj, zakonisht adoptohen politikat e njëjta kontabël për çdo periudhë (SKK 5.25). Ndryshimet në politikën kontabël bëhen vetëm nëse kjo kërkohet me statut, ose përmes Standardeve të reja ose të korigjuara të Kontabilitetit të Kosovës (SKK 5,27).

22. Kur ndërmarrja e ndryshon politikën e saj kontabël ajo duhet që:

· Ta zbatojë ndryshimin prospektivisht në politikën kontabël. Kjo dmth, t’i zbatojë ndryshimet për ngjarjet dhe transaksionet që ndodhin pas datës së ndryshimit (SKK 5,28).

· T’i shpalosë arsyet e ndryshimit

· Ta shpalosë shumën e korigjimit që njihet në profit neto apo humbje gjatë periudhës së raportimit në të cilën ndodh ndryshimi (SKK 5.29)

Ilustrim

23. Në vitin 2002, Kompania XYZ ka adoptuar metodën e përqindjes së kompletimit të kontabilitetit për të gjitha kontratat afatgjata të ndërtimit (referojuni SKK 16, Kontratat e Ndërtimit). Kompania ka përdorur metodën e kontratës së kompletuar për të gjitha vitet paraprake. Profiti neto për vitin 2002 është përcaktuar nën përqindjen e metodës së kompletimit të kontabilitetit, si në vijim:

2002 2001

Profiti nga aktivitetet e zakonshme

para tatimeve në të ardhura

240,000

260,000

Tatimet në të ardhura (20%)

48,000

52,000
Profiti neto




192,000

208,000
24. Kompania XYZ duhet ta shpalosë shumën e korigjimit të njohur në periudhën e tashme, nëse ajo është materiale, sepse informatat mbi performancën të paraqitura për vitet 2002 dhe 2001 nuk janë të krahasueshme. Kjo dmth që, në këto dy vite janë ndjekur dy politika të ndryshme kontabël. Supozojmë që kompania XYZ nuk e ka ndryshuar metodën në metodën e përqindjes së kompletimit në vitin 2002, informatat mbi performancën e saj do të ishin paraqitur si në vijim:







2002 

Profiti nga aktivitetet e zakonshme,

para tatimit në të ardhura


200,000

Tatimi në të ardhura (20%)


40,000

Profiti neto




160,000
Kompania XYZ duhet të bëjë këtë shpalosje:

Shënim X:

Gjatë vitit 2002, kompania XYZ e ka ndryshuar politikën kontabël për të hyra dhe shpenzime për kontratat afatgjata të konstruktimit nga metoda e kontratës së kompletuar në metodën e përqindjes së kompletuar, në përputhje me trajtimin kontabël të të hyrave të kontratës dhe shpenzimeve të kontratës nën SKK 16, Kontratat e Konstruktimit. Ky ndryshim në politikën kontabël është llogaritur prospektivisht dhe pasqyrat e krahasueshme financiare për vitin 2001 nuk janë korigjuar për ta konformuar politikën e ndryshuar. Efekti i këtij ndryshimi është që të rriten të ardhurat neto nga kontratat në 2002 për 32,000€, pas tatimit në të ardhura prej 8,000€. Për qëllime krahasimi, pasqyrat pro-forma për vitin 2002, të paraqitura në bazë të kontratës së plotësuar janë si në vijim:






2002 


2002 

2001








        pro-forma

Profiti nga aktivitetet e zakonshme

para tatimit në të ardhura

240,000

200,000
260,000

Tatimi në të ardhura (20%)

48,000

40,000
52,000
Profiti neto



192,000

160,000
208,000

Gabimet fundamentale

25. Gabimet fundamentale janë gabime të cilat dalin në peridhat raportuese paraprake mirepo zbulohen në periudhën e tashme. Gabimi fundamental është aq i rëndësishëm sa që pasqyrat financiare të një apo disa periudhave paraprake më nuk mund të konsiderohet se janë të besueshme në datën e lëshimit të tyre (SKK 5.4)

26. Në shumicën e rasteve, shuma e një gabimi është jomateriale për pasqyrën financiare si e plotë dhe në këto raste,  gabimi korrigjohet gjatë periudhës në të cilën është gjetur, me shpalim nëse është zë i rëndësishëm ose i pazakonshëm. Auditimi efektiv shërben për të identifikuar dhe eliminuar gabimet materiale potenciale.                    

27. Shuma e korigjimit të një gabimi fundamental duhet të përfshihet në përcaktimin e profitit apo humbjes neto për periudhën e tashme. Informatat krahasuese duhet të mbesin ashtu siç janë raportuar në pasqyrat financiare të periudhës paraprake. Megjithatë, korigjimi i gabimeve fundamentale që janë të lidhur me periudhat paraprake kërkon prezentimin e informatave pro-forma plotësuese (SKK 5.34)

28. Shembuj të gabimeve fundamentale janë:

· Shuma materiale e të arkëtueshmeve që është e lidhur me ndonjë kontratë të rrejshme e cila nuk mund të hyjë në fuqi, e përfshirë në pasqyrën financiare të një periudhe paraprake.

· Nënvlerësimi material i bilancit të raportuar për stoqet në një periudhë paraprake, për shkak të numërimit të pasaktë të stoqeve.

29. Kur një ndërmarrje raporton për gabimet fundamentale ajo duhet të:

· Përfshijë efektin kumulativ për periudhën paraprake, neto nga tatimi, në përcaktimin e fitmit ose humbjes për periudhën.

· Përgatisë pasqyrat proforma të cilat duhet të shpalosen në periudhën e ndryshimit, duke treguar ndikimin në periudhat paraprake sikur korrigjimi të ishte bërë në periudhën në të cilën gabimi ka ndodhur. Nëse ndonjë periudhë para atyre të prezentuara në pasqyrat financiare është ndikuar, kërkohet një korrigjim në fillim të bilancit të fitimeve të mbetura si pjesë e shpalosjes së pasqyrës pro forma. 

Ilustrim:

30. Kah fundi i vitit XXX2 duke përgatitur pasqyrat financiare për XXX2, Kompania A zbulon se shpenzimet e amortizimit për pajisjet e zyrës për vitin XXX1 janë nënvlerësuar për 20,000€. Kompania ka raportuar të ardhura neto  prej 67,200€ për vitin XXX1 dhe tarifa e tatimit të saj është 20 përqind. Të ardhurat neto të kompanisë A për vitin XXX2 janë 77,600€ para korigjimit të gabimit. Pas korigjimit të gabimit ato do të jenë 61,600€, dmth 77,600 € minus 16,000€ (20,000 minus tatimi prej 4,000).

31. Kompania A duhet  të përfshijë efektin e korigjimit të gabimit, neto nga tatimet, në pasqyrat financiare të vitit XXX2 dhe t’i përfshijë pasqyrat pro-forma si shpalosje. Pasqyrat pro forma tregojnë se çka do të prezentonte pasqyra financiare nëse gabimi fundamental do të korrigjohej në periudhën në të cilën ka ndodhur. 

32. Në pasqyrën pro forma, kompania A do të shpalosë shpenzimet e amortizimit për vitin XXX1 të cilat janë shtuar për 20,000€  sikur gabimi të ishte korrigjuar në vitin XXX1 kur ka ndodhur. Shpenzimet e tatimit per vitin XXX1 në prezentimin proforma do të zvogëlohen për 4,000 (20,000 x 20%)për shkak të shpenzimeve më të larta të amortizimit. Pasqyra pro forma do të tregojë neto të ardhurat e raportuara për XXX1 si 49,000.  Kjo është kalkuluar sikur neto të ardhurat të raportuara për vitin XXX1 si 51,200. Kjo llogaritet si të ardhurat neto të raportuara paraprakisht prej 67,200 të zvogëluar për 16,000, shuma e gabimit neto nga tatimet (20,000 – 4,000). Të ardhurat neto të raportuara në proforma për vitin XXX2 do të jenë 77,600.

32. Në shënimet e pasqyrave financiare kompania A do të prezentojë pasqyrat pro forma, së bashku me informata mbi natyrën dhe shumën e gabimit.            

Kompania A

Pasqyra financiare për vitet XXX2 dhe XXX1* 

	
	XXX2
	XXX1

	Të hyrat
	270,000
	 230,000

	Kostoja e shitjes
	130,000
	 105,000

	Bruto fitimi
	140,000
	 125,000

	Amortizimi  
	30,000
	 10,000

	Shpenzimet e përgjithshme administrative
	58,000
	 45,000

	Shpenzimet e përgjithshme operative
	88,000
	 55,000

	Fitimi nga veprimtaritë
	52,000
	 70,000

	Të ardhurat nga investimet
	35,000
	 22,000 

	Shpenzimet e interesit
	10,000
	  8,000

	Të ardhurat dhe shpenzimet e përgjithshme jo operative
	25,000
	14,000 

	Fitimi para tatimit 
	77,000
	84,000

	Tatimi në të ardhura – 20 përqind                                                    
	15,400
	16,800

	Neto fitimi
	61,600
	67,200


* Përfshin korrigjimin e gabimit në XXX2

Kompania A

Pasqyrat e të ardhurave pro forma për vitet XXX2 dhe XXX1*

	
	XXX2
	XXX1

	Të hyrat
	270,000
	 230,000

	Kostoja e shitjes
	130,000
	 105,000

	Bruto fitimi
	140,000
	 125,000

	Amortizimi   
	10,000
	 30,000

	Shpenzimet e përgjithshme administrative
	58,000
	 45,000

	Shpenzimet e përgjithshme operative
	68,000
	 75,000

	Fitimi prej veprimtarisë
	72,000
	 50,000

	Të ardhurat nga investimet
	35,000
	 22,000 

	Shpenzimet e interesit
	10,000
	  8,000

	Të ardhurat dhe shpenzimet e përgjithshme jo operative
	25,000
	14,000 

	Fitimi para tatimit 
	97,000
	64,000

	Tatimi mbi te ardhurat – 20 përqind                                        
	19,400
	12,800

	Neto fitimi
	77,600
	51H,200


*  Ilustrimi i pasqyrës së të ardhurave sikur gabimi të ishte identifikuar dhe korrigjuar në XXX1, periudhën kur edhe ka ngjarë.  


